ԱՄՓՈՓԱԹԵՐԹ
[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ԲՅՈՒՋԵՏԱՅԻՆ ՎԱՐԿ ՏՐԱՄԱԴՐԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 24-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՀԱՅԿԱԿԱՆ ԱՏՈՄԱՅԻՆ ԷԼԵԿՏՐԱԿԱՅԱՆԻ 2-ՐԴ ԷՆԵՐԳԱԲԼՈԿԻ ՇԱՀԱԳՈՐԾՄԱՆ ԺԱՄԿԵՏԻ ԵՐԿԱՐԱՁԳՈՒՄ» ԾՐԱԳՐԻ ՇՐՋԱՆԱԿՆԵՐՈՒՄ «ՌՈՒՍԱՏՈՄ ՍԵՐՎԻՍ» ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ԻՐԱԿԱՆԱՑՎՈՂ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 12-Ի N 1785-Ա ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՄԱՅԻՍԻ 3-Ի N 542-Ա ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ ֆինանսների նախարարություն
25.05.2020թ.
№ 01/14-1/7730-2020 գրություն
	Դիտողություններ և առաջարկություններ չկան:
	-
	-

	2.
	ՀՀ արդարադատության նախարարություն
02.06.2020թ.
№ 01/27.1/11611-2020 գրություն

	1. «Հայաստանի Հանրապետության պետական բյուջեից բյուջետային վարկ տրամադրելու,  Հայաստանի Հանրապետության կառավարության 2019 թվականի դեկտեմբերի 24-ի թիվ 1919-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2019 թվականի դեկտեմբերի 12-ի թիվ 1785-Ա որոշումն ուժը կորցրած ճանաչելու մասին» ՀՀ կառավարության որոշման նախագծի՝
1/վերնագրից անհրաժեշտ է հանել «և Հայաստանի Հանրապետության կառավարության 2019 թվականի դեկտեմբերի 12-ի թիվ 1785-Ա որոշումն ուժը կորցրած ճանաչելու» բառերը՝ նկատի ունենալով «Նորմատիվ իրավական ակտերի մասին» ՀՀ օրենքի 36-րդ հոդվածի 5-րդ մասի պահանջները, որոնց համաձայն. «Նորմատիվ իրավական ակտի գործողության դադարեցումն այն ընդունած մարմինը կամ նրա իրավահաջորդը կամ համապատասխան լիազորություններով օժտված մարմինը կատարում է նույն տեսակի կամ բնույթի նորմատիվ իրավական ակտով:»։ Ելնելով վերոգրյալից անհրաժեշտ է հանել նաև նախագծի 4-րդ կետը։ 
Այդ կապակցությամբ կարծում ենք, որ  ՀՀ կառավարության 2019 թվականի դեկտեմբերի 12-ի թիվ 1785-Ա որոշումն ուժը կորցրած ճանաչելու մասին դրույթն անհրաժեշտ է նախատեսել ««Հայկական ատոմային էլեկտրակայանի 2-րդ էներգաբլոկի շահագործման ժամկետի երկարաձգում» ծրագրի շրջանակներում «Ռուսատոմ Սերվիս» բաժնետիրական ընկերության կողմից իրականացվող միջոցառումների ծրագիրը հաստատելու և Հայաստանի Հանրապետության կառավարության 2018 թվականի մայիսի 3-ի թիվ 542-Ա որոշումն ուժը կորցրած ճանաչելու մասին» ՀՀ կառավարության որոշման նախագծում։ 
2/ Նախաբանում «Հայաստանի Հանրապետության 2020 թվականի «Պետական բյուջեի մասին» բառերն անհրաժեշտ է փոխարինել «Հայաստանի Հանրապետության 2020 թվականի պետական բյուջեի մասին» բառերով։
Նույն նախաբանից անհրաժեշտ է հանել «,ինչպես նաև Հայաստանի Հանրապետության կառավարության 1998 թվականի մարտի 9-ի N 168 որոշմամբ» բառերը՝ նկատի ունենալով «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջները։
3/ 2-րդ կետում «N 1 Հավելվածի N 1, 2, 5 աղյուսակներում» բառերն անհրաժեշտ է փոխարինել «N 1 Հավելվածի N 1, 2, 4, 4.1, 5 աղյուսակներում» բառերով՝ նկատի ունենալով նախագծին կից ներկայացված 4-րդ հավելվածի պահանջները։
4/ 3-րդ կետում անհրաժեշտ է պարզաբանել, թե ինչ կարգով է աշխատելու ստեղծվող միջգերատեսչական մրցութային հանձնաժողովը և ինչ իրավական ակտով է այն հաստատվելու։
2. ««Հայկական ատոմային էլեկտրակայանի 2-րդ էներգաբլոկի շահագործման ժամկետի երկարաձգում» ծրագրի շրջանակներում «Ռուսատոմ Սերվիս» բաժնետիրական ընկերության կողմից իրականացվող միջոցառումների ծրագիրը հաստատելու և Հայաստանի Հանրապետության կառավարության 2018 թվականի մայիսի 3-ի թիվ 542-Ա որոշումն ուժը կորցրած ճանաչելու մասին» ՀՀ կառավարության որոշման նախագծի՝
1/ նախաբանում «օրենքի 7-րդ հոդվածի «բ» կետով» բառերն անհրաժեշտ է փոխարինել «օրենքի 7-րդ հոդվածի 1-ին մասի «բ» կետով» բառերով՝ նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի պահանջները։
2/ 2-րդ կետում «ձեռնարկությունների» բառն անհրաժեշտ է փոխարինել «կազմակերպությունների» բառով՝ նկատի ունենալով ՀՀ քաղաքացիական օրենսգրքի պահանջները։
	Ընդունվել են:
	ՀՀ կառավարության որոշումների նախագծերում կատարվել են համապատասխան փոփոխություններ:

	3.
	ՀՀ հանրային ծառայությունները կարգավորող
հանձնաժողով
03.06.2020թ.
№ ԳԲ/34.3-Մ2-8/2046-20 գրություն

	Դիտողություններ և առաջարկություններ չկան:
	-
	-



